Nafarroako Parlamentuko Mahaiak, 2019ko azaroaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Alberto Bonilla Zafra jaunak aurkezturiko mozioa, zeinaren bidez Nafarroako Gobernua premiatzen baita aurrekontu-partida bat sar dezan 2020ko aurrekontuetan, Nafarroan atletismoa egiteko instalazio homologatu bat eraiki edo egokitzeko, bai eta kirola urte osoan zehar egitea ahalbidetuko duen pista estali bat ere.
2. Nafarroako Parlamentuko Aldizkari Ofizialean argitara dadin agintzea.
3. Mozioa Kultura eta Kiroleko Batzordean izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

MOZIOAREN TESTUA
Nafarroako Gorteetako kide den eta Navarra Suma talde parlamentarioari atxikita dagoen Alberto Bonilla Zafrak, Legebiltzarreko Erregelamenduan ezarritakoaren babesean, honako mozio hau aurkezten du, Kultura eta Kirol Batzordean eztabaidatzeko: Nafarroako Gobernua premiatzen da aurrekontu-partida bat sar dezan 2020ko aurrekontuetan, Nafarroan atletismoa egiteko instalazio homologatu bat eraiki edo egokitzeko, bai eta kirola urte osoan zehar egitea ahalbidetuko duen pista estali bat ere.
Kultura eta Kirol Batzordeak 2019ko martxoaren 5ean egindako bilkuran Nafarroako Atletismo Federazioaren ordezkariek azaldu zuten Nafarroan premia larria dagoela atletismoa egiteko instalazio homologatu bat edukitzeko, bai eta eguraldi txarra dagoenean kirola egitea ahalbidetuko duen pista estali bat ere.
Zortzi hilabete joan dira, eta egoerak bere horretan dirau nafar atletentzat; izan ere, entrenamenduak alde batera utzi behar dituzte euria ari duenean, eta lehiaketako atletismorako homologatuta ez dauden eta egokiak ez diren espazioetan lehiatu behar dute. Berdin okerra da Nafarroan oinarrizko atletismoa egiten duten milaka eta milaka neska-mutikoren egoera ere, ezin baitzaie eskaini beren kirola egiteko gutxieneko baldintzarik.
Horregatik guztiagatik, honako erabaki proposamen hau aurkezten dugu:
Nafarroako Parlamentuak Nafarroako Gobernua premiatzen du aurrekontu-partida bat sar dezan 2020ko aurrekontuetan, Nafarroan atletismoa egiteko instalazio homologatu bat eraiki edo egokitzeko, bai eta kirola urte osoan zehar egitea ahalbidetuko duen pista estali bat ere.

